
II. Fromvarp

til laga um Stýrimannaskólann i Beykjavik.

(Lagt fyrir Alþingi 1924).

I.

Markmið skólans og skipulag.

1. gr.
Markmið Stýrimannaskólans er að veita þá kunnáttu, er þarf til að 

standast stýrimannapróf, hið minna (flskimannapróf) og hið meira (far- 
mannapróf).

2. gr.
Skólinn er í tveim deildum, eins árs fiskimannadeild og tveggja ára 

farmannadeild.

II.

Kenslan.

3. gr.
1 skólanum skal kenna: Siglingafræði, íslensku, dönsku, ensku, sjórjett, 

heilsufræði, bókhald og viðskiftafræði. Ennfremur má með reglugerð skipa 
fyrir um kenslu eða fyrirlestra í sjóvinnufræði og í þeim atriðum veðurfræð- 
innar, er varða sjómenn mestu.

III.

Próf.

4. gr.
í  skóianum skulu auk inntökuprófs vera tvennskonar próf: fiskimanna- 

próf og farmannapróf.

5. gr.
Kröíurnar til fiskimannaprófs eru þessar
í  siglingafrœði:

1. Kunnátta i fræðinni um heilar tölur, almenn brot, tugabrot, hlutföll talna, 
veldi og rót, notkun logariþma, um gruudvallaratriði flatarmólsfræðinnar,



þekking á mælikvörðum lína og horna og leikni i að búa þá til, þekking 
á grundvallarsetningum hornafræðinnar og á útreikningi rjettbyrndra þrí- 
hyrninga eftir henni.

2. Þekking á jarðarhnettinum, lögun hans og stærð, bauganeti hans, lengd 
og breidd.

3. Þekking á kompásnum og á notkun hans, á misvisun, halla (inklination), 
segulskekkju (deviation) og hvernig hún verður fundin. Á skríðmæli, veg- 
mæli, grunn- og djúplóði.

4. Skyn á sjókortum.
5. Þekking á dagbókarhaldi, leiðarreikningi, straumi, drift, að setja stefnu 

skipsins og að flnna stað skipsins á kortinu.
6. Þekking á himinhvolfinu og daglegri hreyfingu þess, á bauganetum him- 

inhvolfsins, á þvi, að ákveða afstöðu himinhnatta, á sólinni og hreyf- 
ingu hennar.

7. Þekking á sextungi (sextanti) og notkun hans.
8. Þekking á mælingu og skiftingu timans.
9. Þekking á hæðarleiðrjettingum himinhnatta.

10. Að kunna að finna ristima, hágöngutima, og hvarftíma himinhnatta.
11. Að kunna að finna misvísun eða segulskekkjn við hæðarhvirfilhorn sólar 

eða fastastjörnu.
12. Að kunna að finna breiddina af athugun sólar eða fastastjörnu i há- 

degisbaug.
13. Að kunna að finna misvisun eða segulskekkju af athugun pólstjörnunnar.
14. Að kunna að finna hvenær flóð verður og fjara.
15. Þekking á alþjóðlegum siglingarreglum og bjargtækjum.
16. Að kunna að nota alþjóðlega merkjabók.

í  íslensku: Að hafa lesið að minsta kosti 100 bls. í 8 bl. br., ilausu máli 
og ljóðum, og geta skýrt þær nokkurn veginn. Efnið skal þannig valið, að 
nemendur læri sem flest orð og orðtök, er að sjómensku lúta. Þeir skulu geta 
farið sæmilega með islenskt mál í ræðu og riti, sjerstaklega i þeim efnum, er 
stöðu þeirra heyra.

I  dönsku: Að hafa lesið og geta lagt út að mista kosti 100 bls. i 8 bl.
br., i lausu máli og Ijóðum, sjerstaklega um lif og starf sjómanna, og geta
talað dönsku nokkuð, einkum um það, er sjómensku snertir.

/  ensku: Að hafa Iesið og geta lagt út að minsta kosti 100 bls. í 8 bl. 
br., einkum um sjómensku, og geta talað ensku nokkuð, einkum um það, er 
gerist á sjó.

/  sjórjetti: Að þekkja helstu lagaákvæði, er snerta rjett og skyldur 
skipstjóra.

/  heilsufrœði: Að hafa fengið yfirlit yfir hið helsta, sem stendur í 
lækningabókum sjómanna, og sje einkum lögð áhersla á þessi atriði:

1. Algengustu hjálp i viðlögum við slysfarir og algengustu kvilla.
2. Samræðissjúkdóma og varnir gegn þeim.
3. Næma sjúkdóma og sóttvarnarreglur, sem skipum er skylt að hlýða.



4. Almennar heilbrigðis- og þrifnaðarreglur á skipum, hirðingu þeirra og 
umgengni alla, matvæli og fæði skipverja.

/  hókhaldi: Að kunna það bókhald, er staðan heimtar.

6. gr.
Til farmannaprófsins er krafist:
/  siglingafrœði hins sama og til fiskimannaprófsins, og enn fremur:

1. Fyllri þekking s veldi og rót, á logariþmum , á reikningi með viðlægum 
og frádrægum stærðum, á alm ennustu myndum rúm m álsfræðinnar og á 
útreikningi þeirra.

2. Þekking á himintunglum.
3. Þekking á hallsegulskekkju og á notkun segulskekkjumælisins (deflek- 

torsins) við rannsókn segulskekkju.
4. Að kunna að finna breiddina af athugun sólar, fastastjörnu og reikistjörnu 

i og fyrir utan hádegisbaug, og að kunna að finna breiddina at athugun 
tunglsins i hágöngu (háboga).

5. Að kunna að fara með sjóúr og finna stöðu þess og daglegan gang.
6. Að kunna að íinna lengdina með sjóúrinu og hæð sólar, fastastjörnu eða 

reikistjörnu.
7. Að kunna að finna stað skipsins með staðarlínum  bygðum á athugun 

sólar, fastastjörnu eða reikistjörnu.
/  íslensku: Að hafa lesið að minsta kosti 200 bls. í 8 bl. br., í lausu 

máli og Ijóðum, og geta skýrt þær vel. Efni skal þannig valið, að nem endur 
læri sem flest orð og orðtök, er að sjómensku lúta. Jafnframt skulu þeir hafa 
lært það af íslenskri málfræði, er þarf til þess að fara vel með islenskt mál í 
ræðu og riti, og geta skrifað á vönduðu máli og með góðri stafsetningu rit- 
gerð um efni, er snertir sjóferðir, og samið laglega skjöl þau og skilríki, er 
staða þeirra heimtar.

Í dönsku: Að hafa lesið og geta lagt út að minsta kosti 200 bls. i 8 bl.
br., i lausu máli og Ijóðum, sjerstaklega um líf og starf sjómanna, og geta
talað dönsku sæmilega, einkum um það, er sjómensku snertir.

/  ensku: Að hafa lesið og geta lagt út að minsta kosti 200 bls. í 8 bl.
br., sjerstaklega um líf og starf sjómanna, skilja »Nautical Almanack« og geta
talað ensku nokkurn veginn, einkum um það, er sjómensku heyrir, svo sem 
um skip og skipsbúnað, sjómannastörf, sætjón, sjóveð, o. s. frv.

I  sjórjetti og heilsufrœði: Nokkru fyllri þekking en til fiskimannaprófs.
I  bókhaldi og viðskiftafrœði: Þau atriði er farm enn skifta mestu.

7. gr.
Við inntökupróf og burtfararpróf skólans skulu, auk kennarans sem próf- 

ar, vera tveir prófdóm endur í hverri grein, og skipar yfirstjórnin til þess sjer- 
fræðinga eftir föngum.

Munnleg próf skulu haldin í heyranda hljóði.



8. gr.
Vilji m aður ganga undir burtfararpróf skólans, án þess að haía stund- 

að þar nám, skal hann senda yfirstjórninni beiðni um það 2 m ánuðum  áður, 
og skuiu beiðninni fylgja vottorð um að umsækjandinn fullnægi kröfum þeim, 
er segir i 1.—5. lið 10. greinar þessara laga, og vottorð um þann undirbún- 
ing, er hann hefir fengið.

9. gr.
Þeir, sem staðist hafa burtfararpróf við Stýrim annaskólann, skulu fá 

prófskirteini, er sýni aðaleinkunn þeirra og sjereinkunnir. Prófskirteini skulu 
gefin út á íslensku og að minsta kosti einu stórþjóðarm áli.

IV.

Inntaka nemenda.

10. gr.
Inntökuskilyrði eru:

1. Áð fullnægja kröfum reglugerðar um siglingatima.
2. Að hafa þá sjón, heyrn og málfæri, er staðan heimtar.
3. Að kunna sund.
4. Að vera ekki haldinn af neinum  næm um  sjúkdómí eða likamskvilla, er 

orðið geti öðrum  nem endum  skaðvænn.
5. Að hafa óspilt mannorð.
6. Að hafa þá þekkingu i islensku, dönsku, ensku, reikningi og þjóðhags- 

fræði, er reglugerð áskilur.

V.

Kenslutlmi.

11. gr.
Skólinn starfar frá byrjun októberm ánaðar og ekki skem ur en til 

aprilloka.

VI.

Kennarar skólans.

12. gr.
Við Stýrim annaskólann skulu, auk skólastjóra, að jafnaði vera tveir



skipaðir kennarar, aðstoðarkennari í siglingafræði og tungum álakennari, og 
stundakennarar eítir þörfum.

13. gr.
Til þess að geta orðið skólastjóri Stýrim annaskólans verður umsækj- 

andi að hafa lokið farmannaprófi skólans og siðan víðtækara farm annaprófi 
við erlendan skóla, hvorttveggja með góðum vitnisburði.

Til þess að verða aðstoðarkennari í siglingafræði, verður umsækjandi 
að hafa lokið að minsta kosti góðu farmannaprófi við skólann.

Til þess að verða tungum álakennari verður umsækjandi að hafa lokið 
embættisprófi í einhverju af þeim málum, sem kend eru við skólann. t*ó má 
veita undanþágu frá þessu ákvæði þeim, sem reyndur er að nægri kunnáttu 
og kennarabæfileikum.

Enginn getur fengið veitingu fyrir embætti við skólann, nema bann 
hafi verið settur til að þjóna því að minsta kosti eitt ár.

Stundakennara setur yfirstjórn skólans samkvæm t tillögum skólaráðs.

VII.

Yfirstjórn skólans.

14. gr.
Yfirstjórn skólans hefir Stjórnarráð íslands, með aðstoð skólaráðs, sam- 

kvæmt lögum um  yfirstjórn og um sjón fræðslumála,

VIII.

Ýmisleg ákvœði.

15. gr.
Með reglugerð verður nánar ákveðið um tilhögun kenslunnar, próf og 

einkunnir, inntöku nem enda i skólann, kenslutíma og leyfi, regiu og aga, 
kennara skólans, skólalækni, skólaráð.

16. gr.
Lög þessi öðlast gildi þegar í stað og eru frá sama tíma úr gildi num in lög 

nr. 22, 11. júlí 1911 um Stýrim annaskólann í Reykjavik og lög um breytingu 
á nefndum lögum 3. nóv. 1915.



Mentamálanefnd sú, er sett var af dóms- og kirkjum álaráðherranum  1920, 
hefir saraið frum varp til laga um Stýrim annaskólann i Reykjavík ásam t athuga- 
semdum, sem prentað er í »M entamálanefndaráliti IV.«, bls. 36—41.

1 frum varpi nefndarinnar eru gerðar töluvert strangari kröfur í tungu- 
málum en nú eru gerðar, og ennfremur er í frum varpinu gert ráð fyrir kenslu i 
bókhaldi, viðskiftafræði og sjóvinnufræði, en þessar greinar hafa ekki verið kend- 
ar i skólanum til þessa, nema hvað fyrirlestrar hafa verið haldnir i sjóvinnu- 
fræði síðustu árin.

Ráðuneytið getur yfirleitt fallist á frum varp nefndarinnar og telur mikl- 
ar bætur í þvi fólgnar. það þykir sam t rjettast, að sjóvinnufræði verði ekki nú 
þegar gerð að námsgrein við skólann, heldur verði sett ákvæði um að skipa 
megi fyrir um slíka kenslu með reglugerð. Hefir ráðuneytið þvi gert breyting á 
frum varpi nefndarinnar að þessu leyti. Kensla i sjóvinnufræði m undi hafa tölu- 
verðan kostnað i för með sjer, enda varla unt húsnæðisins vegna að hafa slíka 
kenslu sem stendur. En ráðnneytið gerir ráð fyrir að fje verði með fjárlögum 
framvegis eins og síðustu árin veitt til fyrirlestrahalds i þessari grein. Kensla í 
hinum  öðrum nýju námsgreinum, bókhaldi og viðskiftafræði, m undi á hinn bóg- 
inn kosta mjög lítið, þar sem gera má ráð fyrir að til þeirrar kenslu yrði að 
eins varið 2 stundum  á viku. Hin aukna tungumálakensla verður að teljast mjög 
þýðingarmikil breyting á skólanum, og hún hefir það í för með sjer að inntöku- 
skilyrðin verða talsvert strangari en þau eru nú. Undirbúningsmentun þeirra, er i 
skólann hafa komið, hefir til þessa oft ekki þótt viðunanleg, en ú r þessu ætti frum- 
varpið að bæta. Vegna tungum álakenslunnar gerir frum varpið ráð fyrir að kennar- 
inn í tungumálum, sem nú ekki er fastur kennari við skólann verði það framvegis.

Að öðru leyti vísast til athugasemda M entamálanefndarinnar.

A t h u g a s e m d i r  v i ð  l a g a f r u m v a r p  þ e t t a .


